
Мақалада "Ертіс орманы" Мемлекеттік орман табиғи резерватының Шалдай орманшылығы 
орман экожүйелерінде өскен кəдімгі қарағай жəне қотыр қайың ағаштарының тамыр жүйелерінде 
кездескен морфотиптік ерекшеліктері келтірілген. Орманшылықта қылқан, жалпақ жапырақты 
ағаш түрлері көшеттерінің микоризденуін зерттеу қажет болғандықтан, ағаш отырғызу 
материалының сапасын арттыру тəсілі ретінде туындап отырғаны анықталды. Зерттеу 
нəтижелерін талдау орман экожүйесіндегі табиғи микоризация үрдісі, олардың тамыр жүйелерінде 
морфотиптік ерекшеліктері мен сеппелердің өсуіне оң əсері бар екенін көрсетті. Микоризалық 
морфотип өсуінің алғашқы жылында қылқанды жапырақтарға қарағанда, жалпақ жапырақты 
ағаштарға тиімді əсер еткенін аңғарылды. Зерттеу жұмыстарын жасау кезінде əртүрлі орман 
типологиясы таңдалып, топырақ сынамалары мен сеппелердің тамыр жүйелері таңдалды. 
Аталған территорияларда қарағай жəне қайың сеппелерінің топырақ асты тамыр жүйелерінің 
морфотип ерекшеліктері жалпы 7 биоалуантүрлілікті құрады. Сынақ алаңдары əртүрлі орман 
типологиясыннан болды. Сеппелердің жалпы саны – 249, қарағай сеппелері – 133 дана, қайың 
сеппелері – 116 дананы құрады. Микоризалық морфотиптің белгілері Pinus sylvestris L. ағашында 
дихотомиялық жəне бұрыс түрі, сирек кездескендері пирамидалық жəне симподиальды, ал Betula 
pendula Roth. ең көп таралған морфотиптер қарапайым, ал сирек кездескендері симподиалды.  

В статье представлены морфотипические признаки, выявленные в корневых системах 
деревьев сосны обыкновенной и березы повислой, произрастающих в лесных экосистемах 
Чалдайского лесничества государственного лесоприродного заповедника «Ертіс Орманы». В связи 
с необходимостью изучения микоризации сеянцев хвойных и широколиственных древесных пород в 
лесном хозяйстве установлено, что она возникает как способ улучшения качества посадочного 
материала. Анализ результатов исследований показал, что естественный процесс микоризации в 
лесной экосистеме положительно влияет на морфотипические особенности корневых систем и 
рост сеянцев. Установлено, что микоризный морфотип более эффективно действовал на 
широколиственные деревья, чем на хвойные в первый год роста. В ходе исследований были 
отобраны различные типологии леса, отобраны образцы почвы и корневые системы саженцев. 
Морфотипические признаки подземных корневых систем саженцев сосны и березы на этих 
территориях составили в общей сложности 7 видов биоразнообразия. Пробные площади были 
заложены из разных типологий леса. Общее количество саженцев составило 249, саженца сосны – 
133, саженца березы – 116. Признаки микоризного морфотипа Pinus sylvestris L. дихотомические и 
неправильной формы, реже встречаются пирамидальные и симподиальные. Betula pendula Roth. 
наиболее распространены морфотипы простые и реже симподиальные . 

The article presents the morphotypic features revealed in the root systems of pine and birch trees 
growing in the forest ecosystems of the Chaldai forestry state forest nature reserve "Irtysh forest". In 
connection with the need to study the mycorrhization of seedlings of coniferous and broad-leaved tree 
species in forestry, it is established that it arises as a way to improve the quality of planting material. The 
analysis of the research results showed that the natural process of mycorrhization in the forest ecosystem 
has a positive effect on the morphotypic features of root systems and the growth of seedlings. It was 
established that the mycorrhizal morphotype acted more effectively on broad-leaved trees than on conifers in 
the first year of growth. Morphotypical signs of underground root systems of pine and birch saplings in these 
territories make up a total of 249 types of biodiversity. Sample areas were laid out from different types of 
forests. The total number of 249, pine saplings- 133, 116 birch hanging – 116. Signs of the mycorrhizal 
morphotype Pinus sylvestris L. dichotomous and irregular forms, rarely pyramidal and sympodial. Betula 
pendula Roth. the most common morphotypes are simple, dichotomous, and rarely sympodial. 

Key words: Mycorrhiza, ectomycorrhiza, symbiosis, mycelium, DNA, rezevat, morphotype. 
 

Кіріспе: Бүгінгі күнде микориза сөзінің мағынасы ерте уақыттан бері белгілі. Ол екі тірі ағзаның 
бір-біріне пайдалы элементтерді тасылмалдауын қамтамасыз етіп, селбесіп кешенді өмір сүретін 
ерекше құбылысты сипаттайды. Жалпы микоризалар туралы алғашқы мəліметтер 1879-1881 жылдар 
арасында Ф.М.Каменский еңбектерінде кездескен еді [1,17 б.]. «Микориза» терминін 1885 жылы 
А.Б.Франк енгізді [2, 277 б.]. Ғылими əдебиеттерде микоризаның 7 түрі кездеседі [3, 8 б.]. Солардың 
ішіндегі ағаш-бұталы өсімдіктермен бірігіп өмір сүре алатын түрі – эктомикориза деп аталады [4, 467 
б]. Эктомикоризалық байланысты 5-6 мың өсімдік түрі құрайды. Оның ішінде ашық тұқымдылардан: 
Pinaceae, Cupressaceae тұқымдастары, ал жабық тұқымдылардан негізінен Fagaceae, Betulaceae, 
Salicaceae, Myrtaceae, Tiliaceae тұқымдастарымен эктомикоризалық байланыс кездеседі [5, 11 б.]. 
Микоризалық байланыстар туралы құнды зерттеулерді, шетелдік ғалымдар, мысалы De Roman 1961 
жылдан бері жарияланған 479 мақаланы зерттеп, нəтижесінде 1244 эктомикоризаны, морфотиптердің 
814 түрін сипаттап жазды. Ол ағаш-бұталы өсімдіктермен эктомикоризаны құрай алатын саңырауқұ-
лақтардың жиналған орны жəне тіршілік ету ортасы туралы мəліметтер берді [6,1063 б.]. 

Польшалақ ғалымдардың бірі Rudawska M. жəне т.б. пайымдауынша, бореалдық жəне 
қоңыржай орман экожүйелерін құрайтын ағаш түрлерінің көпшілігі эктомикоризалы саңырауқұлақтар-
мен симбиозда өмір сүреді дейді [7, 46 б.]. Орыс ғалымы, Лобанов Н.В. еңбегінде, микориза судың 
алмасуын жəне қоректік заттардың, соның ішінде өсімдіктерге жетуі қиын қосылыстардың болуын 
қамтамасыз етеді деп жазған [8,27 б.]. 

Ағаш тектес өсімдіктер эктомикоризалы саңырауқұлақтар арқылы өз бойларына қоректік 
заттарды топырақ арқылы сіңіріп пайдалы байланыс құра алады деп Smith S.E. жəне Read D.J. пікір 
айтқан [ 9, 191 б.].  

Микоризалардың морфотиптері туралы көптеген маңызды мəліметтерді неміс ғалымы Agerer 
өзінің бірнеше басылымнан туратын «Colour Atlas of Ectomycorrhizas» еңбегінде жариялаған [10, 475 
б.]. Бұл сандық атласты бүгінгі күнге дейін ғалымдар өз жұмыстарында пайдалануда [11, 67 б.]. 

Əлемнің əртүрлі аймақтарында қолайлы өмір сүру жағдайларын сақтау, орман ресурстарын 
ұтымды жəне ұқыпты пайдалануға тікелей байланысты. Орталық жəне Солтүстік-Шығыс Қазақстанның 
орман экожүйелері жер биосферасының маңызды компоненттерінің бірі болып табылады.Орман 
биогеоценоздарында жетекші рөл эктомикоризалық байланыстарға жатады [12, 62 б.]. 

Ал қазақстандық зерттеуге келетін болсақ, əдеби деректерді талдау барысында, Қазақстан 
аумағында қылқан жəне жалпақ жапырақты ағаштардың микоризалық дəрежесін бағалау жəне 
жерасты морфотиптерді жіктеу бұрын жүргізілмегенін көрсетті. Орталық Қазақстан жəне Солтүстік-
Шығыс Қазақстан микобиоталары мен жеуге жарамды макромицеттері бойынша зерттеулерді Абиев 
С. жүргізген [13, 155 б.].  

Ертіс орманы жəне Семей орманы резерваттарында микориза түзетін саңырауқұлақтарды in 
vitro жағдайына бөлуге жəне олардың мəдени ерекшеліктерін зерттеуге қатысты тəжірибелік жұмысын 
В.В. Мешков жүргізді [14, 24 б.]. Автор зертханалық режимде таза штаммдарды: lepista personata (Fr.) 
Cooke, leccinum scabrum (fr.) S.F.Gray., рядовка майская calocybe gambosa (Fr.) Donk жəне paxillus 
involutus (Fr.) Fr. – микоризацияланған компост алу үшін пайдаланды. В.В. Мешков ормандағы 
өрттеңдерді қалпына келтіру үшін өсірілген отырғызу материалының сапасын жақсартуға мүмкіндік 

беретін микоризацияланған компост алу технологиясын жасаған еді [15, 83 б.]. Алайда, резерват 
аумағында қарағай, қайың орман экожүйелерінде табиғи эктомикоризаны зерттеу мүлдем 
жүргізілмеген деп айтсақ болады. 

Осыған байланысты, мақаланың басты мақсаты қарағай жəне қайың өсіп тұрған орман 
экожүйелерін қамтып, эктомикоризалы саңырауқұлақтардың морфотип түрлерін сипаттау болып 
табылады. 

Зерттеу орны: Зерттеу материалдары Қазақстанның солтүстік-шығыс аймағында «Ертіс 
Орманы» Мемлекеттік орман табиғи резерватының «Шалдай» орманшылығында жинақталған 
болатын. Жұмыс барысында маршруттық жəне стационарлық зерттеу əдістері қолданылды. 
Маршруттар əртүрлі таза жəне аралас қарағайлы, қайың орман биоценоздарын қамтыды. Зерттеу 
жұмыстары Шалдай орманшылығының 119 орамының 28, 15,14 телімдерінде, 138 орам, 21 телім, 36 
орам, 10,11 телімдерде жүргізілді. Зерттеу алаңдары 1-суретте бейнеленген. 
 

 
 

1-сурет. Шалдай орманшылығындағы тұрақты сынақ алаңдардың орналасуы 
(Goodle Earth Pro бағдарламасынан алынған) 

 
Зерттеу орнының табиғи-климаттық жағдайы. Қарағайлы орман аудандарындағы климат 

ерекшелігіне күрт континенталдық жəне құрғақшылық жатады. Бұл жаз уақытында орталық азиядан 
соғатын құрғақ жəне ыстық желдермен түсіндіріледі, ал қыста солтүстіктен соғатын суық ауа лебі үшін 
орман территориясы ашық болады. Суық əрі ұзаққа созылатын қыс (5,5 ай), қысқа əрі ыстық жаз, аз 
мөлшерде түсетін жауын-шашын, қыс жəне жаз мезгіліндегі жедел температура (880 С), жəне күн мен 
түннің алмасуы (220 С), қатты жел соғуы – барлығы климаттық сипаттамаларға жатады [16, 3 б.]. 

Ауаның орташа жылдық температурасы 2,5-30С, ең суық айдың орташа температурасы – қаңтар 
17-190, ең жылы шілде айы шамамен +210. «Шалдай» метеостанциясының дерегі бойынша абсолютті 
минимум температура 490, ал максимум +410С, жылы кезеңнің орташа ұзақтығы (орташа тəуліктік 
температураның +50С ауысуы) – 175 күн, аязсыз – 117 күн. Вегетациялық кезең (орташа тəуліктік 
температураның +100 С ауысуы) орта есеппен 137 күнге созылады [17]. 

Қарағайлы орманның ашық алқапты топырақтарында температураның абсолютті максимумы 
орта есеппен: сəуірде +41,80; мамырда 51,40; тамызда +57,10; қыркүйекте +47,50. Бақылауларға 
сəйкес, құмды топырақ бетіндегі 500С-ден жоғары температура бірнеше сағат ішінде қарағай 
көшеттерінің өліміне əкеледі. Мұндай температура мамыр айының екінші жартысына түседі. Маусым-
шілде айларында топырақтың беткі қабатындағы жоғары температура 5-6 сағатқа дейін сақталады 
[18,2 б. ]. 

Жаз мезгіліндегі салыстырмалы ауа ылғалдылығы 40% жуық, жеке күндері 10% дейін 
төмендейді, бұл өсімдіктердің қарқынды транспирациясын жəне топырақтың ылғалдылығын жоға-
луына əкеледі.  

Жылдық жауын-шашын мөлшері орта есеппен 240-310 мм, оның ішіне мамыр-қыркүйекте 
жылдық үлес 60-75% құрайды. 

Топырақты құрғақшылыққа тез жетелейтін солтүстік жəне солтүстік-шығыстың көктемгі румб 
желдері, жазғы уақытта оңтүстік жəне оңтүстік-батыс желдері əсер етеді. Ең қатты желдер қыста соға-
ды (16-20 м/сек), одан əрі боранға, бұрқасынға ұласады, жазда шаңды желдерге айналады [19, 7 б.]. 

Зерттеу əдістері: Эктомикориза түзетін өсімдіктер мен саңырауқұлақтардың көп бөлігі 
серіктестердің көптеген тұқымдастар мен түрлерімен симбиоз қалыптастыруға қабілетті [20, 1567 б.]. 
Орман экожүйелерінде микориза түзетін саңырауқұлақтардың биологиялық алуантүрлілігін сақтауға 
жəне арттыруға ықпал ететін бірнеше негізгі əдістерді ажыратуға болады. 

Жеміс денелерін жинау жəне түрлерін анықтау кезінде қол жетімді анықтағыш оқулықтар мен 
indexfungorum [21] ресурсын, сондай-ақ mycobank [22] жəне «Новосибирск облысының саңырауқұлақ-
тары» сайттарын пайдалана отырып, стандартты əдістер қолданылды. Микоризалардың микромор-
фологиялық зерттеулері Altami SMO745-T жарық микроскопы, 400–1000 үлкейту арқылы жүргізілді. 
Микроқұрылымдардың табиғи түсін анықтау үшін препараттар дистилденген суда жəне 3-5% КОН 
ерітіндісінде зерттелді. Гиалинді құрылымдар сафраниннің 5% сулы ерітіндісімен боялған, амилоидты 
жəне декстриноидты құрылымдардың болуы немесе болмауы Мельцер реагентінің көмегімен 
анықталды. 

Құрамында саңырауқұлақ симбионтының түрін анықтау үшін эктомикориза Агерер бойынша 
morphotyping əдісі қолданылды [23, 342 б.]. Ол үшін орманшылықтарда тұрақты трансекталар 
құрылды. Қарағай ағашының сеппелері тамыр жүйесімен бірге алынды, ал қайың тамыры вегетативті 
жолмен тармақталып өсетінін білеміз, соған байланысты 10×10×20 см топырақ блоктары қайыңның 
желегінің проекциясы шегінде жинақталды [24, 229 б.]. Сынамаларды алмас бұрын, орман төсенішінің 
жоғарғы ыдырамаған қабаты алынып тасталды. (2-сурет) Қылқан жапырақты сеппелер тамыр жүйесі 
зақымдалмаған топырақтан алынды [25, 754 б.]. Р. Агерердің айтуынша, экомикоризаны зерттеу 
кезінде, морфологиялық жəне анатомиялық белгілердің кешенін ескеру қажет, осыған орай 
тармақталу сипаты, параметрлері өлшенді. Жинақталған қарағай жəне қайыңның тамыр жүйесін 
талдау, жарық микроскопы арқылы, ішкі анатомиялық жəне сыртқы морфологиялық белгілерін 
салыстыру үшін Р.Агерердің DEEMY [26] бағдарламасы пайдаланылды. 

Үлгілер алюминий фольгаға оралып, плюс 4 градус температурада сақталды. Тамырлар ағынды 
сумен жуылды, 3-5 см кесілді, тамыр ұштары үлкейткіш əйнектің астына пинцет пен қайшымен бөлінді. 
Морфотиптеу UCMOSO3100KPA камерасы бар Altami SMO745-T бинокулярлық микроскопының 
көмегімен, эктомикоризаланған тамыр ұшының түсі, мантия бетінің ерекшеліктері, сыртқы мицелийдің 
болуы немесе болмауын жəне DEEMY жүйесі бойынша ризоморфтардың түрін анықтадық [27,215 б.]. 
Деректер арнайы жасалған тексеру парағына енгізілді.Таңдалған эктомикоризаларды суретке түсіріп, 
ДНҚ анықтау үшін 70% этанолға оқшаулап орналастырылды [28,114 б.]. 
 

 
2-сурет.Тамыр жүйелерді жинау жəне өлшеу барысында 

1-кесте. Шалдай орманшылығындағы тұрақты сынақ алаңдарының сипаттамасы 
 

Орманшылық-
тың 
белгілері 

119 орам, 
14 телім 
(1997 ж. 
өрт болған) 
солтүстік 

119 орам, 
28 телім 
 
 
солтүстік 

119 орам,  
15 телім 
 
 
солтүстік 

138 орам, 
21 телім 
 
 
солтүстік 

73 орам, 
28 телім 
 
 
оңтүстік 

36 орам, 
10 телім 
(2000 ж. 
өрт болған) 
оңтүстік 

35 орам, 
14 телім 
(жасанды 
екпелер) 
оңтүстік 

Ауданы, га 2,5  5,3 7,0 4 1,5 2,5  
Координатасы 51º57'31" 

солтүстік 
ендік. 
78º54'3" 
шығыстық 
бойлық 

51º95'79" 
с.е. 
78º 95'76" 
ш.б. 

51º 57' 29" 
с.е. 78º 53' 
52" ш.б. 

51º 56' 
26"с.е. 
78º 54' 
41"ш.б. 

51º 
54'26"с.е. 
78º 44' 5" 
ш.б. 

51º 54' 
10"с.е.  
78º 40' 
36"ш.б. 

51º 54' 
8"с.е  
78º 40' 
38"ш.б. 

Теңіз 
деңгейінен 
биіктігі, м 

180 м 165 130 м 150 м 170 м 140 м 190 м 

Ылғалдығы Балғын 
қарағайлы 

Балғын 
қарағайлы 

Балғын 
қарағайлы 
(орман 
төсеніші 
ылғалды) 

Балғын 
қарағайлы 

Құрғақ 
қарағайл
ы 

Құрғақ 
қарағайлы 

Құрғақ 
қарағайлы 

Орман типі Қ3 Қ3 Қ4 Ақ3 Қ2 Ақ2 Қ2 
Орман құрамы 10Қ 8Қ1Қ1Ақ 10Қ+Ақ 10Ақ 10Қ+Кт 10Ақ 10Қ 
Орташа биіктігі 17 Қарағай 19 

Қарағай 23 
Қайың 15 

18 5 21 8  

Орташа биіктігі 18 Қарағай 18 
Қарағай 32 
Қайың 18 

44,1 12 28 17  

Орташа 
диаметрі 

60 Қарағай 60 
Қарағай 90 
Қайың 35 

Қарағай 60 
Қайың 30 

35 70 35  

Жас класы III III III III IV II  
Толымдылығы 0,4 0,6 0,5 0,3 0,5 0,3  
Бонитеті II II II VA III VA  
Балауса 
ағаштар, 
Өскін 

- Қарағай Қарағай  
1 м2 –де 15 
дана 
Нор=1,2 
Dор=3,0 

Қайың  
Нор=1,2м 

Көктерек 
Нор=5 
Dор=1,0 
Сосна  
Нор=0,7 

Қайың Қарағай  

Орман астары Сирек - - Итмұрын, 
тобылғы  

- Тобылғы сирек 

Өсімдік 
жамылғысы 

Қызыл мия Қазтабан Аз 
мөлшерде 
бидайық, 
қызыл мия 

Қызыл 
мия, 
далалық, 
қарғатұяқ, 
қазтабан, 
қияқөлең. 

Аз 
мөлшерд
е қызыл 
мия, 
қияқөлең 

Бидайық, 
Қызыл мия, 
жусан 
 

- 

Топырақтың 
тірі 
жамылғысы 

Мүк, қына Мүк Мүк сирек 
таралған 

- - 
 

-  

Сүрекдің  
қоры, м3/га 
 

15 200 160 10 2.0 - 120 

Микобиотасы Қозықұйрық 
 

Қозықарын 
Трихолома 
Қатарқұлақ 
Қозықұй- 
рық 
 

Ақ шыбын-
жұт  
Қызыл шы-
бынжұт  
Қатарқұлақ  
Қозықұйрық 
Терекқұлақ  
Қайыңқұлақ 
 

Қайың аға-
шының та-
мырында 
саңырауқұ
лақ табыл-
ды, түлкі-
жем қозы-
құйрық 
шыбынжұт 

Қозы-
құйрық 

Саңырау-
құлақтар 
табылмады 
 

Саңырау- 
құлақтар 
табылмады 

3-сурет. Зерттеу алаңдарынының таксациялық көрсеткіштерін сипаттау 
 

Нəтижелері жəне талдау: Микориза – өсімдіктер мен саңырауқұлақтар қатысатын 
симбиоздардың ең маңыздысы. Құрлықтағы өсімдіктердің 80%-дан астамы əртүрлі типтегі микоризаны 
құрайды [29, 285 б.]. Микоризалар барлық дерлік өсімдік бірлестіктерінде кездеседі жəне фитобионтты 
өсімдіктерге де, жалпы биогеоценозға да айтарлықтай əсер етеді. 

Қазіргі уақытта əлемдік ғылыми қоғамдастықта «симбиоз» проблемаларына, оның ішінде 
микоризалы мəселелерге қызығушылықтың артуы байқалады. 

Эктомикоризаны негізінен базидиомицеттер, кейде аскомицеттер, соның ішінде трюфельдер де 
түзеді. Эктомикоризды саңырауқұлақтардың 500-ге жуық түрі белгілі, олардың кейбіреулері 
симбионтты өсімдікке өте тəн [30, 416 б.]. Аталған зерттеу алаңдарында Betula pendula Roth. жəне 
Pinus sylvestris L. микоризделген тамырларын микроскоп арқылы микоризалардың ұзындығы, тамыр 
ұштарының ұзындығы жəне диаметрі, сонымен қатар негізгі тамырдың осінің диаметрі көрсеткіштері 
сипатталды. (2-кестеде көрсетілген). 
 

2- кесте. Betula pendula Roth. жəне Pinus sylvestris L. микоризделген тамырларының 
көрсеткіштері 
 

Сипаттамалары Pinus sylvestris L. Betula pendula Roth. 

Микоризаның ұзындығы, мм 8,26±0,2 7,79±0,2 

Тамыр ұштарының ұзындығы, 
мм 

1,65±0,1 1,07±0,3 

Тамыр ұштарының диаметрі, 
мм 

0,55±0,4 0,52±0,2 

Негізгі тамырдың осінің 
диаметрі, мм 

0,49±0,2 0,31±0,1 

 
Кестедегі мəліметтерге қарайтын болсақ, Pinus sylvestris L. жалпы микориза ұзындығы 8,26, 

Betula pendula Roth. 7,79 -тең. Тамыр ұштарының ұзындығы қарағайда 1,65 , ал қайыңда 1,07, тамыр 
ұштарының диаметрі қарағайда 0,55, қайыңда 0,52, негізгі тамырдың осінің диаметрі 0,49, 0,31 
көрсеткіштеріне ие. ( 4-сурет) 

4-сурет. Betula pendula Roth. жəне Pinus sylvestris L. микоризделген тамырларының графиктік көрінісі 
 
 

3-Кесте. Орман экожүйелеріндегі Pinus sylvestris L. Жəне Betula pendula Roth. 
микоризалардың морфотиптік ерекшеліктері 
 

№ р/н Микоризалардың морфотиптері Жалпы Pinus sylvestris 
L. 

Betula pendula 
Roth. 

1 Дихотомиялық 54 28 26 
2 Короллоидты 7 3 4 
3 Моноподиалды 36 19 17 
4 Бұрыс пішінді 54 30 24 
5 Қарапайым 91 51 40 
6 Пирамидалды 3 0 3 
7 Симподиалды 4 2 2 
 Жалпы 249 133 116 

 
Орманшылықта сынақ алаңдарында сеппелер жəне топырақ сынамалардан оқшауланған Pinus 

sylvestris L. Жəне Betula pendula Roth. микоризалардың морфотиптік алуантүрлі екені байқалды. (3-
кесте) Ең көп таралған морфотип қарапайым микоризалы морфотип, ең аз кездескен пирамидалы 
жəне симподиалды микоризалы морфотип болды.(5- сурет). 
 

 
 

5-сурет. Pinus sylvestris L. Жəне Betula pendula Roth. микоризалардың морфотиптік алуантүрлілігі 

6-Cурет. Тамыр жүйесіндегі морфотиптер 
 

Қорытынды. Зерттеу жұмыстарын жасау кезінде əртүрлі орман типологиясы таңдалып, 
топырақ сынамалары мен сеппелердің тамыр жүйелері зерттелген болатын. Аталған 
территорияларда қарағай жəне қайың сеппелерінің топырақ асты тамыр жүйелерінің морфотип 
ерекшеліктері жалпы 7 биоалуантүрлілікті құрады. Сеппелердің жалпы саны 249 – қарағай сеппелері 
133 дана, қайың 116 дананы құрады. Pinus sylvestris L. микоризалық морфотип ерекшеліктері 
дихотомиялық жəне бұрыс пішінді түрлері 30, моноподиалды 19, қарапайым 51, ең аз кездескен 
пирамидалды жəне симподиалды 4 – ке тең. Betula pendula Roth. ең көп таралған морфотип түрі 
қарапайым 40, дихотомиялық 26, бұрыс пішінді 30, ал аз кездескен симподиалды 2- ге тең.  

Қорыта айтқанда, осы микоризалы саңырауқұлақтарда морфотиптерінің алуантүрлі болуы 
эктомикоризаның барын көрсетеді. Ал, ол көмірсуларды, аминқышқылдарын жəне басқа да органика-
лық заттарды тамырдан алып, сонымен бірге ол оны топырақтан оңай сіңіретін бейорганикалық 
қоректік заттармен қамтамасыз етеді. Саңырауқұлақтар сапрофит бола отырып, өсімдікке жетпейтін 
кейбір топырақ қосылыстарын ыдыратуға қабілетті. Саңырауқұлақ пен тамыр арасында аминқыш-
қылдары мен физиологиялық белсенді заттардың алмасуы үшін да өте маңызды. Эктомикоризаны тек 
базидиомицеттер, сонымен қатар кейбір аскомицеттер түзеді. Микоризаның түзілуіне көбінесе 
саңырауқұлақтардың бірнеше түрі қатысады. 

The article presents the results of studies of the effect of processing methods on the output of 
antioxidant substances from walnut shells. Technological processes and modes of extract production are 
substantiated. At the same time, the size of the crushed shell, the extraction time and the concentration of 
the solvent were investigated. 

Most of the nuts are shells and husks, low-value by-products rich in phenolic compounds. It is possible 
to organize production in which the shell will be concentrated and processed to isolate valuable biologically 
active substances, on the basis of which new domestic drugs of various therapeutic and preventive effects 


